
AS PERSOAS PRIMEIRO

ComPROMISOS, COORDINACION, CAUSAS E DIALOGO
CIVIL CONTRA A POBREZA E POLA INCLUSION SOCIAL

Propostas EAPN Galicia Eleccions Parlamento de Galicia 2016

Nin o crecemento econdmico nin a mera creacidn de emprego abondan para reducir a pobreza
e a exclusion social. Non hai dia en que as persoas profesionais ou voluntarias das
organizaciéns de accién social, nos concellos ou na Xunta de Galicia deixen de comprobar esta
emerxencia na que a un de cada catro cidadans galegos se lles nega o seu dereito a unha vida
digna e a unha auténtica inclusioén social e laboral.

Lamentablemente, as 128 organizacidns integradas na Rede Galega contra a Pobreza e a
Exclusion Social (EAPN Galicia), ao igual que o resto de redes autonédmicas que formamos parte
de EAPN Espafia, seguimos a constatar o incumprimento de dereitos fundamentais
recofiecidos na Declaracidn Universal de Dereitos Humanos ou na nosa Constitucion.

Mais de trece milléns de persoas non son iguais ante a lei. Un 28,6% da poboacién espaiola
estaba no 2015 en risco de pobreza ou exclusién social.

Este drastico aumento, unido ao da desigualdade, reflicte un fracaso do sistema de servizos
sociais do conxunto do estado que obedece a tres causas principais que se repiten
sistematicamente: un escaso compromiso politico en orzamentos e planificacién a medio e
longo prazo, unha falla rotunda da coordinacién entre as administracidns implicadas e o
dialogo civil coas organizacidns sen animo de lucro especializadas e un enfoque asistencialista
dirixido a paliar a emerxencia pero non a solucionar as causas da pobreza e a exclusién.

En Galicia non temos moitas razéns para o optimismo. O 25,7% da poboacién malvivia no 2015
en risco de pobreza ou exclusién social, case dous puntos mais que no 2014, ainda que 3
puntos menos que no conxunto de Espafia. Para case 700.000 galegos e galegas e segundo o
concello onde nazan ou vivan, tampouco se cumpre o noso Estatuto de Autonomia cando fala
do dereito a participar na vida politica, econdmica, cultural e social.

E especialmente preocupante para quen peor o esta pasando. 115.000 persoas estan en
situacién de privacidon material severa (o 4,2% da poboacién no 2015, 5,5% no 2014), 0 13,8%
dos fogares galegos tefien unha baixa intensidade laboral e xa son case cen mil (o0 3,5%) os
homes en mulleres en pobreza severa, con ingresos inferiores aos 332€ ao mes.

E unha vergofia que cidadans e cidadas en pobreza ou exclusidn se vexan obrigados a berrar

diante dos nosos parlamentarios, do Valedor do Pobo e ata da Comisién Europea: Cando se
van decatar de que o importante son as persoas! para defender a sua dignidade.

Estes datos non deben ocultar aspectos positivos, entre os que destaca o esforzo e a
solidariedade da poboacion galega. Co seu tempo e cos seus cartos, dentro das suas familias
ou coa sUa vecifianza e cun recofiecemento imprescindible as nosas persoas maiores,
auténticas responsables de que Galicia estea en mellor situacion que no conxunto do estado.

Tamén debemos recofiecer o relativo aumento orzamentario da Xunta de Galicia nalgunhas
partidas como as de Inclusién social, a mellora na planificacién a medio e longo prazo ou
coordinacion entre administracions e con organizacions de accidn social ou a vontade de
dialogo.

Pero non abonda.

Nas vindeiras eleccions autondmicas, cunha pobreza e unha desigualdade cada vez mais
intensa e crdnica, xa non abonda con boas intenciéns, as promesas etéreas ou o refuxio nun
indecente reparto de culpas politicas entre administracidns. Tampouco é admisible abusar da
boa fe das persoas e da sua solidariedade para evitar responsabilidades politicas.

No que debe ser unha politica de estado, son imprescindibles compromisos firmes e
resultados urxentes na mellora da calidade de vida das persoas, en especial das 115.000 que
peor o estan a pasar.

As organizaciéns membro da Rede Galega contra a Pobreza (EAPN Galicia) facemos nosas as
demandas realizadas polas persoas en risco de pobreza ou exclusion no Dia Internacional para
a Erradicacién da Pobreza.

Asumimos tamén as medidas que favorezan a igualdade de trato a todos os cidadans recollidas
no documento de EAPN Espafa ante as elecciéns autondmicas e municipais 2015 “Pacto
contra la pobreza y por la inclusién”' asi como as do documento “Decdlogo de propuestas en

materia social e inclusion” da Plataforma del Tercer Sector, en especial as que reclaman unha

reforma constitucional que convirta os dereitos sociais, culturais e econémicos en dereitos
fundamentais, unha Lei estatal de Garantia de Dereitos Sociais, que garanta iguais prestacions
con independencia do territorio donde se resida ou unha Lei Estatal de Renda Minimas
Garantidas, que recofieza esta prestacion como dereito subxectivo.

Propofiemos a todas as candidaturas as vindeiras eleccidéns ao Parlamento de Galicia 2016 que
incorporen no seu programa electoral e xaguelogo se comprometan a implantar de chegaren
ao goberno da Xunta de Galicia as seguintes medidas:

Contra as Causas da pobreza. Asegurando a igualdade de

dereitos para todas as persoas e a inclusion social activa.

Compromiso en orzamentos e planificacion a medio e longo prazo

Coordinacién politica e técnica entre as administracions e coas

organizacions especializadas

Dialogo Civil. Recofiecemento lexislativo e marco estable de

financiamento do Terceiro Sector de Accidon Social como alicerce do
sistema publico de servizos sociais.

1. Compromiso contra a pobreza. Ao final do 2020 reducir, cando menos:
v Nun 50 % as persoas que se atopan en situacién de Privaciéon Material Severa.”

v Nun 15 % as persoas en situacion ou risco de pobreza e exclusién . Cumprindo asi o
comprometido na Estratexia Europa 2020.

2. Implantacion exhaustiva da RISGA e da Lei 10/2013 de Inclusién Social de Galicia

como medida de choque contra a pobreza e a privacién material severa:

v" No primeiro ano de lexislatura, aprobar Decreto regulador da Lei 10/2013

v' Acadar o mesmo porcentaxe de persoas perceptoras que Asturias. Dende as 4,4 por
cada 1000 habitantes ata as 14,5". De xeito prioritario e inmediato a todas aquelas
persoas con nenos ou nenas a cargo.

v' Dos papeis as persoas. Reducir ao 20% o nimero de solicitudes denegadas ou
arquivadas.

v’ Simplificacién administrativa. A Historia Social Unica e o Informe Social de Inclusion
(IS1) como Unica ferramenta para calquera tipo de tramite de contido social con

calquera departalmento da Xunta de Galicia. Homologable co existente noutras CCAA e
coa administracion Xeral do Estado.

v' Implantar sistema continuo de transparencia e rendicién de contas dos prazos de
resolucién, pola Xunta de Galicia e por cada concello galego, que permita avaliar a
xestion politica e técnica en base a informacion obxectiva.

v" Acordar cos concellos, subsidiariedade e interrelacién con rendas municipais e axudas
de emerxencia ou Inclusién Social (AlS), asegurando que sexan un medio para a
inclusion social e non un fin en si mesmo.

v'  Modificacién da Lei de Inclusién asegurando o papel da RISGA como dereito
subxectivo semellante 4 Renda vasca de Garantia de Ingresos e modificando aqueles
apartados que dificultan a sua plena implantacidon (persoas residentes non incluidas,
simplificacion administrativa, coherencia requisitos, inmediatez pagos, referenciar a
SMI, etc.)

3. Garantir o dereito a unha vivenda digna

v Erradicacién do chabolismo e a infravivenda en todo o territorio galego. Con
solucidns estables e definitivas, non de transicion, que combinen medidas de realoxo
con acompafamento e apoio social as familias durante todo o proceso. Aproveitar
intervenciéns en vivenda que permiten e financian Fondos Estruturais Europeos.

v' Regulamento e implantacién inmediata do Complemento por Vivenda previsto na Lei
10/2013 de Inclusién Social de Galicia.

v" Programa de aluguer de vivendas publicas, aluguer social e axudas ao aluguer, que
tefia como criterios de valoracidn as situaciéns de extrema pobreza e exclusién das
persoas, ainda indocumentadas e en situacién administrativa irregular e
especialmente das familias que tefian menores.

Plan especifico de prevencion e deteccion de desafiuzamentos por impago de
hipoteca ou aluguer.

En todos os casos indicando poboacién obxectivo e transparencia no grado de
cumprimento, subordinado ao itinerario de inclusion e criterio profesional de servizos
sociais comunitarios e asegurando a non hiperburocratizacién dos procedementos.

v" Posta en marcha da Estrategia Nacional Integral para Personas Sin Hogar 2015-
2020" asegurando a coordinacién con concellos e organizacions especializadas e
procesos de inclusién normalizados.

v Elaborar protocolos especificos de intervencién en vivenda, emprego, e servizos
sociosanitarios que garantan a prevencion e ofrezan un sistema plural de aloxamento
que debe incluir o desenvolvemento de recursos de baixa esixencia e contacto de
calidade, que minimicen o tempo en rla e garantan os dereitos dos cidadans que se
atopen sen fogar.

Atencidn especifica aos casos de irregularidade por “circunstancias sobrevidas”,
cidadans con residencia legal e plenamente integrados que normalmente ocorren por

non poder acredltar un contrato laboral en vigor nalgunha das renovaciéns das

autorizacions de residencia e traballo en Espafia.

Asegurar a universalidade da Sanidade e a Educacion Inclusiva para

calquera persoa con presenza en Galicia (inmediata no caso de enfermedades crénicas
gue imposibilitan o traballo). Exencién do copago farmacéutico e hospitalario.

Eliminar o “limbo da dependencia” e garantir a taxa de reposicién no Sistema de

atencién a Dependencia.

Plan urxente de Accesibilidade universal en infraestructuras e edificios

publicos ou privados para asegurar a plena inclusion de todas as persoas, de acordo co
establecido na Lei 10/2014 de accesibilidade"". Subordinar o investimento en obra publica

da Xunta de Galicia a este obxectivo.

Non admitir diferenzas entre “pobreza de aqui e de ala”. Entendendo a
cooperacion para o desenvolvemento como unha politica social publica mais e garantindo
un crecemento anual progresivo e previsible que tefia sempre como horizonte o 0,7% dos
orzamentos consolidados da Xunta de Galicia dedicados & loita contra a pobreza en paises
empobrecidos. Partindo dun minimo de 6 milléns de euros e acadando de forma
progresiva e planificada o 0,2% ao final da lexislatura. Sempre de xeito coordinado coas
ONG de Desenvolvemento e buscando a implicacion efectiva con organizacidns de accidn
social especializadas.

Apoio especifico a infancia e mocidade como colectivos mais

afectados pola pobreza e a exclusidn social. Contra a transmision
interxeneracional da pobreza e o declive demografico, e sendo conscientes da necesidade
de implantar medidas especificas para as familias con dificultades dado que “non hai
nenos ou nenas pobres en familias ricas”:

v' Plan especifico de apoio a familias monoparentais e monomarentais.

v" Ampliacién inmediata ata os 3 anos de idade do Cheque Benvida para nenas e nenos
en pobreza e complemento dende a Xunta de Galicia da prestacion estatal por fillo a
cargo (actualmente 24,25€) ata os 100€/mes, mentras non se implante en todo o
estado.

v' Reforma intensa do Sistema de Garantia Xuvenil, incluindo informacidn transparente
e completa tanto sobre o seu orzamento executado e a sUa eficacia, para asegurar
que cumpre o requisito de elaborar un proxecto de insercidon a cada persoa menor de
30 anos e non un mero requisito burocratico para acceso a bolsas ou procura de
emprego.

/ Plan de |ncent|vos para o retorno de poboacién xuvenil emigrada.

v Participacién xuvenil nos organismos publicos que propofian, aproben , fagan
seguimento ou avaliacion nas politicas de mocidade.

9. Por un emprego digno. Elaboracidon dunha Estratexia de Formacion e
Inclusion Laboral dirixida as persoas con maiores dificultades de empregabilidade ou

precariedade laboral. Cos seguintes compromisos avaliables:

v" Aumento de 10 puntos da taxa de actividade e reducion do 10% na taxa de
desemprego.”™

v' Medidas activas de emprego digno e formacién profesional e ocupacional adaptadas
as necesidades das empresas e o mercado laboral e que dean acompanamento

estable e a longo prazo no acceso ao traballo por conta allea a partires de itinerarios
individualizados.

v" Avaliacion externa da eficiencia das medidas e orzamentos vixentes de formacién,
orientacién e fomento para o emprego. Creacidn drgano colexiado para o seguimento
das politicas de emprego con participacion das entidades do Terceiro Sector Social.

v Garantir o cumprimento da cota de reserva de postos de traballo en empresas e
administracién publica para calquera persoa en risco de pobreza ou exclusién social.
Primando o emprego con apoio e/ou adaptacion do posto de traballo na empresa
ordinaria para asegurar a inclusidn das persoas.

v Implicar a empresas na formacion e en programas de insercién laboral (exemplo FP
dual, plans de practicas sectoriais, etc). Reforzo programas emprendemento social e
RSC dirixida a implantacion de politicas sociais de formacidon e emprego.

v" Ampliar ao 7% a reserva de mercado da Xunta de Galicia para empresas de insercién
e centros especiais de emprego (sen animo de lucro). Elaborar plan incentivos a
contratacién por parte das administracions publicas.

v Dar maiores competencias as entidades do Terceiro Sector como colaboradoras
estables dos sistemas publicos de emprego na potenciacion da insercion laboral. Non
duplicar esforzos, implantando un Sistema Integrado de Orientacién Laboral e

asegurando propostas compartidas entre areas Emprego e Educacion da Xunta de
Galicia.

10. Erradicar o curtopracismo da accion politica. Xeralizar a planificacién e

actuaciéns a medio e longo prazo e a estabilidade orzamentaria.

v" Implantacién da Estratexia de Inclusién Social 2014-2020. Establecendo no primeiro
ano da lexislatura o Plan 2017-2018 con obxectivos especificos e cuantificables de

inclusion social e laboral dos grupos mais vulnerables, como minimo dos establecidos
no Artigo 3 da Lei 10/2013 de inclusién social™ de Galicia.

v" Resoluciéon de todas as convocatorias no primeiro cuatrimestre do exercicio,
anticipando a data a sua publicacién de xeito que asegure a planificacién e
programacion de actuacions.

v" Andlise de todas as convocatorias, convenios e contratos anuais para a sia ampliacién
a plurianuais.

v" Implantar a figura de Concerto Social plurianual en todos os servizos sociais, deixando
as subvencidns para actuaciéns puntuais.

11.“Somos persoas, non expedientes”. Aplicar decididamente o enfoque de

Inclusion Activa non asistencialista, asegurando que cada unha das 115.000
persoas en situacion de Privacién Material Severa dispdn, no prazo mdximo de 10 dias
hdbiles, dun profesional tnico de referencia que facilite o seu acceso as prestaciéns
sociais e ao emprego e que coordine os diferentes servizos existentes no seu territorio,
dereito recollido na Lei 13/2008 de Servizos Sociais de Galicia®.

Recofiecemento dos servizos sociais comunitarios como actores principais do
desenvolvemento e a equidade social a nivel autonémico e local e como responsables
ultimos politicos e técnicos do éxito do sistema de servizos sociais. Garantia de
financiamento axeitado.

12.Asegurar a maxima coordinacion e corresponsabilidade politica e

técnica na loita contra a pobreza e a exclusion.

v' Crear vicepresidencia especifica ou departamento dependente da Presidencia da
Xunta que asegure coordinacién entre todas aquelas areas con implicacién en servizos
sociais (en especial nas de Emprego, Politica Social, Vivenda, Sanidade ou Educacion),
subordinando a sua actuacion ao itinerario de inclusién establecido dende este
departamento e os servizos sociais comunitarios.

v" Nos dous primeiros anos de lexislatura, desenvolver Historia Social Unica e protocolo
de actuacion entre todas as administraciéns e departamentos implicados nos procesos
de inclusion social.

v" Seguindo o modelo da Axenda Social de Galicia, asegurar a coordinacién politica e
técnica entre a Xunta de Galicia, deputaciéns e concellos (incluida a FEGAMP) e ONG
implicadas, promovendo a subsidiariedade, a prestacidon conxunta de servizos sociais

para mellorar a calldade a rendibilidade social dos servizos e a reducién de custes de

estrutura.

v' Coas ONG implicadas na loita contra a pobreza e a exclusién, fomentando o dialogo
civil con xuntanzas periddicas politicas e técnicas de intercambio de informacién e
establecemento de estratexias comuns.

13.Fomento do dialogo civil e aprobacion da Lei do Terceiro Sector Social

de Galicia. Que promova medidas de fortalecemento de organizacidns e redes; impulse
a slUa cooperacidn, entre si e co sector publico e as empresas, e promova a sua
participacién e contribucidén no ambito da intervencidn social en xeral, i en particular nas
politicas e sistemas de responsabilidade publica relacionados con dito eido.

Presenza do Terceiro Sector de Accidn Social, como membro de pleno dereito, no Consello
Econdémico e Social de Galicia.

14.Erradicar a procura do lucro na loita contra a pobreza e a exclusion

v" Implantacién de clausulas sociais na contratacion publica. En materia de servizos
sociais recofiecendo a experiencia e valores das organizacidéns non lucrativas, e
asegurando que operan en igualdade de condicidns con outros actores econémicos.

Tamén na contratacién publica xeral primando criterios de caracter ético, social ou
solidario, como a non precariedade laboral ou a promociéon do emprego para persoas
en risco de exclusién social con obxecto de favorecer a sua integracion social y laboral.

v" Férmulas estables de financiamento das entidades non lucrativas do Terceiro Sector
de Accion Social, que faciliten a atencién a todo tipo de colectivos vulnerables en base
a criterios obxectivos, ratios minimos de atencién ou calidade do servizo ou aumento
de fondos recibidos polas persoas beneficiarias: contratos, convenios ou subvencidns
plurianuais, concertos sociais, etc.

15.Fomentar a Transparencia e a Rendicion de contas con, entroutras, as
seguintes medidas:

v' Crear unha comisién parlamentaria que verifique cada proposta lexislativa e en
particular, os orzamentos, para que resposten aos obxectivos de reducidn da pobreza
e defensa dos Dereitos Fundamentais.

v Establecer un mecanismo de publicidade e rendicién de contas de carécter publico e
accesible. Publicar mediante criterios “open data”, detalle de execucién orzamentaria
do exercicio anterior ao maximo nivel de detalle (Xunta, deputacién e concellos).
Cumprir a Lei 19/2013 de Transparencia, acceso & informacién publica e bo goberno.

v' Difusion inmediata tras resolucion de proxectos subvencionados e non

subvencionados en cada convocatoria publica, indicando puntuacion obtida. Do
mesmo xeito en todos os concursos publicos de calquera indole.

MAIS INFORMACION http://www.pobreza.gal

i
http://www.eapn.es/ARCHIVO/documentos/recursos/1/1424187011 el pacto contra la pobreza pro
puestas eapn elecciones2015 22012015.docx.pdf

ii
http://www.plataformatercersector.es/sites/default/files/201605%20PROPUESTAS%20PTS%20ELECCIO
NES%20GENERALES%202016.pdf

" No 2015. 4,2% da poboacién, 115.000 persoas —Base Encuesta Condiciones de Vida 2015
" No 2015 AROPE 25,7% da poboacion, 700.000 persoas - Base ECV 2015
¥ Informe Rentas Minimas 2014. Ministerio Sanidad y Politica Social.

" http://www.msssi.gob.es/ssi/familiasinfancia/inclusionSocial/docs/ENIPSH.pdf

Y http://www.xunta.gal/dog/Publicados/2014/20141217/AnuncioC3B0-111214-0001 es.html

Y Taxa Desemprego Galicia 1T2016:18,24% http://www.ine.es/jaxiT3/Datos.htm?t=4247 Taxa
Actividade 172016 53,12% http://www.ine.es/jaxiT3/Tabla.htm?t=4206&L=0

* http://www.xunta.gal/dog/Publicados/2013/20131231/AnuncioC3B0-261213-0001 es.html

* Artigo 6.3 https://www.dacoruna.gal/files/1614/5924/2309/lei _servizos sociais.pdf




